


CALENDARIO DA IGUALDADE

E VIGO,

Edificio Ernestina Otero



UniversidaggVigo

Unidade +34 986 813 419
de Igualdade igualdade@uvigo.gal

Edificio Ernestina Otero

Campus universitario
36310 Vigo

©

contra la volenca de género

XUNTA
DE GALICIA






«Se o feminismo foi a gran revolucion
do século xx, o cambio do home
poderia ser unha das mais importantes
revolucions sociais do século XX1»

Victoria Sau en Nova(s) paternidade(s)

UN MUNDO
DE HOMES

«Tiseras viril, meu neno.

Non quero ver ningunha bagoa
esvarando sobre esa boca heroica»
Inicio da cancién Kid de Eddy de Pretto

A masculinidade é un campo de estudo
menos analizado que a feminidade
porque ser home ainda é considerado,
habitualmente, como un termo neutro
e un modelo de referencia. Pero o certo
€ que o xénero —o conxunto de valores,
roles, comportamentos, actitudes e
expectativas que cada cultura adxudica
aunha persoa en funcién unicamente
de ter nacido cun sexo ou outro—
condiciona avida de todas as persoas.

A masculinidade hexemoénica ou patriarcal
é unha construcién social que xunta

os trazos, atributos e condutas que se
esperan dun home nunha cultura e nun
momento histérico determinado. Tamén
establece todo un sistema de regras que
deben cumprir para ser un «verdadeiro
home» - forte, con éxito, con posesiéons
materiais - € as sanciéns sociais que

recibe quen se afasta destas normas.

No sistema xerdrquico e desigual en

que vivimos, a masculinidade patriarcal

é a categoria dominante sobre outras
construcions de xénero e esa posicion
supon vantaxes e privilexios. Ainda que
tamén ten efectos negativos —inseguridade,
dificultade para soster as emocioéns propias
e alleas, redes de apoio fraxiles, violencia

cara eles e cara o seu entorno, problemas
de satide, menor esperanza de vida— non
podemos esquecer que a masculinidade
patriarcal como estrutura ideoloxica

esta construida por e para beneficiar aos
homes, por mais que este estereotipo
cadavez ten mais detractores que elixen
non exercer o poder nas suas relacions

e renunciar aos privilexios patriarcais.

La creacion del patriarcado.
Gerda Lerner (Katakrak, 2017 [1986])

NONESTLEO
PATRIARCADO

«A nova masculinidade pensa contra si mesma

e permite depurarse con un certo brio, un certo
orgullo polo aniquilamento, cansada de tropezar
en si mesma e deixar por memoria un océano

de sangue por onde navega sempre o poder.»

Jorge Garcia Marin en Novas masculinidades.
O feminismo a (de)construir o home

Que pasa cos homes respecto a orde social
patriarcal e aos avances do feminismo?

O interese por analizar e conecer esta
dimension do xénero fixo que, a partir

da década de 1980, se desenvolveran

estudos especializados na masculinidade
inspirados polo traballo previo dos estudos
de xénero, estudos feministas e das mulleres,
os estudos sobre a homosexualidade e

aloita polos dereitos civis que puxeron

de manifesto a crise da «masculinidade
branca heterosexual» hexemonica.

Os Estudos da Masculinidade —tamén
conecidos como Estudos Criticos da
Masculinidade, Men’s/Masculinity/
Masculinities Studies— afirman que non
existe un s6 modelo de home universal e
permanente, polo que non se pode falar
de masculinidade, en singular senén de
masculinidades, xa que como o resto

de construcions culturais, as formas de
definila varian no tempo e no espazo.

Estas propostas tamén querian dar
resposta a0os movementos «masculinistas»
conservadores que estaban a reaccionar

contra os avances do feminismo. En
Espana os estudos sobre homes e
masculinidades son un campo recente, non
institucionalizado, multi e interdisciplinar.
Algtins autores aos que procurar son

Joan Sanfélix, Josep Armengol, Lionel
Delgado, Hilario Saez, Miguel Lorente,
Pepe Cabido ou Jorge Garcia Marin.

Suxestion W

Hai dous posgraos que atenden 4 cuestion da masculinidade:
o Especialista Universitario en Masculinidades, Xénero e
Igualdade da Universidad Miguel Hernandez e o Especialista
en Xénero, Masculinidades e Acccion Social que coordinan a
UCM, a UPV-EHU, Promundo e a Fundacion Cepaim.

*14: Dia Europeo da Satide Sexual

MASCULINIDADES
TRASCULTURAIS

«O noso concepto de masculinidade parece
ser un produto histérico bastante recente, a0
maximo uns centos de anos de antigtiidade.»

Raewyn W. Connel no estudo La organizacion social de la
masculinidad

O patriarcado non é unha especie de «orde
natural das cousas», non sempre prevaleceu
e, de feito, pode desaparecer co paso do
tempo. Non existen verdades transhistoricas
ou transculturais en relacion co xénero,
toda orde sociosexual é un produto socio-
histérico e continxente. A etnocartografia
da sexualidade no mundo mostra unha
incrible diversidade e, neste senso, son
relevantes os traballos de antropologas coma
Oieronke Oyewumi e Margaret Mead.

Tamén os estudos de Peggy Reevers

que no seu libro Female Power and Male
Dominance: On the Origins of Sexual Inequality,
considera que toda sociedade desenvolve
patréns simbolicos para guiar previsibles
comportamentos en relacion cos humanos,
co medio e con outros seres vivos. A partir da
andlise do traballo etnografico comparativo a
través do estudo de 186 sociedades (Murdock
e White, 1969), conclie duas tipoloxias:

—As «sociedades de orientacion
exterior»: aquelas onde a stia identidade
ou existencia esta en perigo e que
confian na agresividade asociada a
masculinidade para defenderse.

2024

—As «sociedades de orientacion
interna»: aquelas nas que as mulleres
tenien un importante predominio e
onde a sexualidade e a maternidade
son valoradas positivamente.

Para achegarnos a formas sociosexuais
diversas podemos procurar informacién
sobre a crianza comunal en sociedades
matrilineais chinesas, o matriarcado do
pobo Minangkabau ou a crianza e os
coidados dos pais nos pigmeos Aka.

Sexo y temperamento en tres sociedades primitivas.
Margaret Mead (Paidés, 2006 [1935])

OS HOMES
QUE AMA (BA)N
AS MULLERES

«Adiantate e remata os teus escritos,
euacabo a cea e lavo os pratos.»

Max Eastman 4 siia companeira sufraxista Ida Rauh en 1910

Aolongo da historia houbo homes que si
amaban as mulleres e que foron quen de
consideralas unhas iguais, de caminar xunto
aelas e con elas, pese avivir en sociedades
patriarcais. Pensadores clasicos como
Sécrates, discipulo da mestra Diotima de
Mantinea, ou Pitagoras —influenciado
nasta obra pola sabia Temistoclea e a stia
companeira Theano de Crotona quen
desenvolveu o teorema sobre a proporcién
aurea— relacionaronse coas mulleres como
companeiras, amigas, colegas e mestras.

Outros homes defenderon publicamente
dende hai tempo atras que as mulleres
tivesen os mesmos dereitos que eles tinan. E
o caso do escritor e clérigo Francois Poulain
de la Barré —que a finais do século xvi1
afirmou que o cerebro humano non ten
sexo e que, por tanto, todas as persoas poden
acceder de igual modo ao conecemento—
ou do frade Bieito Xerénimo Feijoo que
publicou en 1726 a Defensa de las mujeres.

Outros persoeiros e momentos histéricos a
procurar son o Marqués de Condorcet na
Revolucion Francesa, o filosofo reformista
indio Ram Mohan Roy, o abolicionista do
sistema escravista, Frederick Douglass, o

)

filésofo britanico John Stuart Mill,

o xurista exipcio Qasim Amin ou o activista
estadounidense Max Eastman. Tamén
organizacions comaa Men s League for Women
Suffrage fundada en 1910 ou os deputados
que apoiaron o dereito ao voto das mulleres
e a Clara Campoamor na 11 Republica.

DiaInternacional DiadaVisibilidade
dasNenasnas Tic Lésbica
Suxestion

MellorAndo Grupo de Masculinidades

é un grupo autoxestionado de homes
galegos que traballan desde o feminismo
sobre as stias masculinidades para
«ampliar a toma de conciencia feminista
e achegarse a posturas de asuncion de
responsabilidade nas stias vidas».

O HOME
DE VERDADE
E UNHA FICCION

«A mascara da masculindade é unha mascara
que me estd desgastando (...) Ese é o porqué
de que nunca vexas ao teu pai chorar.»

Fragmento da cancion Samaritans de Idles

Os homes viven unha forma de
dominacién patriarcal que lles impén
un concepto pechado de masculinidade
unica e excluinte. Este canon estendeuse
a través das representacions culturais
que ofrecian un modelo de como debia
comportarse un home de verdade,

un personaxe que simplificaba a
realidade xeralizando esa imaxe de
masculinidade normativa, presentado
como rol dominante e protagonista.

Nos ultimos anos, o foco dos estudos
desprazouse en parte das ciencias sociais e do
comportamento a literatura, as humanidades
eas artes para analizar a representacion
cultural. O uso de estereotipos € necesario
para facilitar a construcién de personaxes

e tamén para facilitar a identificacion do
publico. Por iso resulta moi significativo

o papel do cine por ser unha industria
historicamente masculina, onde a presenza
hexemoénica da masculinidade € total.

As tipoloxias mdis comuns que nos atopamaos,
con variacions, son: o macho, o sedutor,

o guerreiro, o heroe, o indomable ou o vilan.

Nestas décadas estes personaxes
evolucionaron e vemos como se van
incorporando outros elementos e

complexidades como a preocupacién pola
imaxe, as novas formas de relacionarse, as
tramas que os sitian no ambito privado

ou os antiheroes (perdedores, frikis,

geeks, os NPC dos videoxogos) como
protagonistas. As obras culturais que se
afastan da universalizacion do masculino
serven para fomentar cambios sociais

e de mentalidade, xa que cuestionan a
ideoloxia patriarcal sobre a masculinidade
e ofrecen outros referentes tan necesarios.

UniversidaggVigo

+34 986 813 419
igualdade@uvigo.gal

Unidade
de Igualdade
Edificio Ernestina Otero

Campus universitario

36310 Vigo



CALENDARIO DA IGUALDADE 2024
Luns Martes Mércores | Xoves Venres Sabado Domingo
’ 1 2 3 4
Festado Traballo
13 14 15 16 17 18
DiaInternacional
contraa Homoles-
bobitransfobia
20 21 22 23 24 25
DialInternacional
dasMulleres pola
PazeoDesarme
DiaInternacional
daAccién pola
Satide das Mulleres
Suxestion W
Asseries tenden a abrir mais o arco de
personaxes masculinos como € o caso de
Our flag means death (David Jenkins, 2022)
ou Sex Education (Laurie Nunn, 2019).
*17: Diadas Letras Galegas

A MISTICA DA
MASCULINIDADE...
BELICA

2024

«En contradicién coaidea de que a guerra excita
aos homes, expresa a stia masculinidade innata ou
dalles unha ocupacién que os enche de plenitude,
toda evidencia indica que a guerra é algo que as
sociedades imponen aos homes, quen a maioria
das veces necesitan ser arrastrados a ela pola forza;
unhavezai ténselles que disciplinar e aplicar
lavados de cerebro en forma constante e despois
ténselles que premiar e honrar.

Aguerra é o inferno.»

JoshuaS. Goldstein en War and Gender

As guerras someten a altos graos de
sufrimento a poboacion a través da
violencia perpetrada por exércitos e
son un dos espazos onde se modela e se
reproduce a masculinidade patriarcal

mais violenta. Nas guerras, os homes encima do animal; poriso se lle concedeu
tefien un protagonismo principal pola sia asuperioridade na humanidade non ao
presencia maioritaria nos postos politicos sexo que enxendra, sen6n ao que mata».

desde onde se deciden e porque son quen

R e Paralelamente, hai unha traxectoria de
forman maioritariamente os exércitos.

pacifismo a través da oposicion a guerra,

Todo un sistema bélico que constittie un autilizacién da violencia para alcanzar un
cuantioso capital e que precisa reforzar fin ou aos exércitos. No contexto do estado
constantemente a siia necesidade de poder espanol, temos referencias como as protestas
e dominio. Nesta concepcion prevalecen contra a politica de bloques militares e
aeliminacién do inimigo, a conquista fronte 4 participaciéon na guerra do Golfo
do territorio e —segundo analiza en ou as persoas que se mobilizaron a través
diferentes informes a ONU—a violencia dainsubmisién e a desobediencia civil e
sexual contra mulleres e nenas € habitual que conseguiron o fin do recrutamento
nos conflitos e ata se utiliza como tactica de forzoso. Unha historia que en Galicia
guerra. Xa o sinalaba Simone de Beauvoir: recolleu César Goldi no proxecto de teatro
«Non é dando avida, sen6n arriscando documento Goldi libre, autoretrato dun
a propiavida, como o home se eleva por insubmiso preso nos carceres de Felipe Gonzalez.

A Alianza Global MenEngage
ten un apartado de recursos
para traballar a desmilitarizacion
da masculinidade.

BACKLASH
ANTIFEMINISTA

«Aira do home branco brota da potente
fusién de dous sentimentos: a superioridade e
ovitimismo (...) nitrense do que denomino
un sentimento de 'agravio comparativo': a
sensacion de que aquelas vantaxes s que crias
ter dereito foronche arrebatadas por parte de
forzas anonimas mais amplas e poderosas.»

Michael Kimmel en Hombres (blancos) cabreados

Backlash é o nome que recibe a reacciéon
negativa, as veces violenta, fronte aos avances
do feminismo. Unha «refundacién do
patriarcado» a través de organizacions de
ultradeireita e da manosfera, consentida
polos xigantes tecnol6xicos que non tenen
ningun problema en monetizar a misoxinia.

Varios estudos (DiMuccio e Knowles, 2020;
Proyecto Una, 2019) alertan de que hai
homes preocupados por non cumprir

cos estandares masculinos hexemonicos,
que no lugar de romper con ese modelo,
canalizan esa crise de masculinidade, cara
a posturas neomachistas e reaccionarias.

A reaccion antifeminista aléntase tamén
naindustria da pornografia e na do
entretemento —por exemplo nos filmes ou
videos de cuadrillas de homes que se divirten
abusando de mulleres— e coa cultura 'bro'.
Tamén a través dos boy clubs, que actiian coma
un modo de validacién homosocial exclusiva
e excluinte . Isto acontece mesmo en espazos
de traballo como analiza Emily Chang en
Brotopia: Rompendo o Boys Club de Silicon Valley
e segundo a canadense Martine Delvaux,

autora de Los boys club: por que los hombres
siguen dominando el mundo, a sociedade
baséase nas mulleres para o traballo invisible
mentres nos gobernan clubs de homes que,
non podemos ver, pero estan en todas partes.

Hombres que odian a las mujeres
Laura Bates (Capitdn Swing, 2023)
*25: Dia Nacional de Galicia

O MALESTAR
QUE NON TEN
NOME

«Unha das propostas mais revolucionarias
que podemos facernos para transformar
o mundo é que os homes loiten por

ter o tempo e as condiciéns necesarias
para acrianza e os coidados».

2024

SN

Coral Herrera Gomez en Hombres que ya no hacen sufrir por amor

Rita Laura Segato sinala, no libro
Contrapedagogias de la crueldad, que o que
ela chama «patriarcado moderno» require
dunha «pedagoxia da masculinidade»,
que aposta polainsensibilidade e o
bloqueo da empatia, fronte 4 «<pedagoxia
do coidado», que favorece a empatia, a
reciprocidade e asolidariedade. Asi, esa
masculinidade normativa é un lugar de
descoido: nin coidan, nin se coidan.

Poderia haber unha relacion entre as fendas
de coidados e as violencias machistas?

Segundo o estudo Desigualdades de género
en el trabajo remunerado y no remunerado tras
la pandemia do Observatorio Social da
Fundacién La Caixa, as mulleres seguen a
ser as principais responsables das tarefas
domeésticas e coidados. Das 43 horas de
media semanais non remuneradas que
lles dedican, 30 son para o coidado das
crianzas e 13 para o traballo doméstico.
Das 28 horas que dedican os homes, 19
son para o coidado e 9 para as tarefas.

Holter ou o das expertas Bakea Alonso e
Beatriz Ranea. Esta hipotese xa se estda
desenvolver en proxectos como PARENT
—Envolvendo Homens na Paternidade, Cuidados
e Savide Materno-Infantil —xa implementado
Ovinculo entre as fendas de coidados e as e avaliado en diversos contextos mundiais
violencias machistas sinalase en traballos evinculado ao equipo do Observatério

como o feito en Noruega por @ystein Gullvag Masculinidades.pt do cEs de Coimbra.

O proxecto europeo ‘Men in Care’
busca fomentar masculinidades E i, E
coidadoras.

O MACHISMO
PREXUDICA
SERIAMENTE
A SAUDE...
DOS HOMES

«Se ben aviolencia (masculina) constitae
un dos principais problemas da sociedade
contemporanea, a estreita relacion entre
masculinidade e violencia naturalizouse
de forma recorrente e, por tanto, non

é suficientemente analizada».

Josep M. Armengol en Reescrituras de la masculindad.

O privilexio masculino resulta unha trampa

para os propios homes, pois eles vense

obrigados, polos mandatos patriarcais, a
afirmar en todo momento a sua virilidade,

é dicir, a sia capacidade reprodutiva, sexual
e social asi como unha actitude de combate
e de exercicio daviolencia. Iso, segundo

Pierre Bourdieu, é unha carga: «todo

contribue asi ao imposible ideal de virilidade
o principio de inmensa vulnerabilidade».

Os estudos apuntan que os homes viven
7 anos menos que as mulleres; que acoden

menos as consultas médicas; que tenen

maior indice de abuso de alcohol; que en
2020 o 74 % das persoas que se quitaron
avida eran homes; que mdis do 80 % das
persoas que falecen por consumo de drogas
son homes; que son os que tenen maior taxa
de fracaso escolar e en abandono prematuro

do sistema educativo; que representan
093 % das persoas presas nos carceres

ouque 0 94,5 % das condenas por homicidio

son a homes.

2024

As politicas de xénero que traballan

sobre masculinidades, ainda que son
incipientes, estan incorporando xa medidas
contra o abandono escolar, centrandose
nasadde para reducir a mortalidade
preventiva, buscando férmulas para
mellorar as condicions de vida e incidindo
na prevencion de riscos laborais, que é
outro ambito onde perden mais a vida

Comparativa internacional en politicas

de masculinidades da Fundacion

Cepaim.

#23: DiaInternacional contraa Explotacion Sexual
eoTrdficode Seres Humanos / DiaInternacional

daBisexuali

HOUSTON, TEMOS
UN PROBLEMA

«Namaioria de ocasions percibese a0 mozo
adolescente mais como un machista en potencia,
que como un posible home igualitario. Esta
percepcién é o principal problema.»

Antonio Martinez Caceres en La nueva masculinidad
adolescente. Un aprendizaje desde el fracaso.

O Barometro Juventud y Género 2021 avisa
dunha realidade moi preocupante: entre
2019 e 2021 duplicouse o nimero de

mozos de entre 15 e 29 anos que cren que a
violencia de xénero é un invento ideoloxico.
Neste grupo aumentou a opinién de que
estaviolencia € inevitable, habitual, e que

se € de ‘poucaintensidade’, non deberia

ser considerada como un problema mesmo
xustificandoa no caso de consumo de
substancias (23,5 %) ou de rupturas ou
problemas de parella (18,3 %). Mentres

que as mulleres seguen sendo moito mais
conscientes das desigualdades de xénero -
entre a poboacién xeral un 72,9 % considera
que son grandes ou moi grandes —entre

os homes os datos descenden de forma moi
preocupante: 1 de cada 10 considera que non
existen desigualdades de xénero en Espana.

Dandolle avolta a estes datos, o Informe
Juventud en Esparnia 2020, realizado polo
INJUVE, reflexa que 9 de cada 10 mozas e
case 8 de cada 10 mozos consideran que
aviolencia de xénero é un dos problemas
sociais mais importantes e que inclien a
igualdade entre os tres valores que mais lles
interesan xunto ao traballo e a educacion.

E importante, por tanto, considerar
potencialmente a todos os mozos e

homes como persoas igualitarias e ofrecer
referentes visibles de homes feministas.

El continiio de la implicacion masculina.
Un modelo conceptual para implicar a los
hombres en la prevencion de las violencias

machistas y promover la igualdad
de género, un proxecto de Rus Funk

e Conexus.

INSTRUCIONS
PARA DESACTIVAR
SENOROS

«Os homes deben ter unha vision clara
de que poderia ser unha masculinidade
feminista. Como transformarse

en algo que non podes imaxinar?.»

bell hooks en O feminismo é para todo o mundo

Para construir un novo paradigma
afectivo/sexual igualitario, humano
e libre de violencias é preciso ponera VIDA
no centro. A antrop6loga Margaret Mead
sinalou como o primeiro signo civilizador
dunha sociedade un fémur roto curado.

E dicir, a cooperacion e o coidado dentro
do grupo humano.

Que o feminismo se estenda entre toda
asociedade implica que os homes muden
os espazos de masculinidade onde hai maior
impunidade ante o machismo: chats de
homes, deporte e comunidades de e-sports
etc. Aimportancia e relevancia adquirida
non s6 anivel estatal senén internacional
das demandas das xogadoras da selecciéon
feminina e do hagstag en apoio a Jenni
Hermoso #SeAcab6 dan boa conta da
urxente necesidade de cambio que hai, por
exemplo, no ambito deportivo profesional.

Debemos instalar outra «gramatica da
socialidade» feminista, que desmonte o
mandato de masculinidade hexemoénica
cruel e letal e se inicie un novo contrato
sociosexual a través da senda dos afectos e
dunha pedagoxia dos coidados, que traballe
afavor daigualdade, dos dereitos humanos
e daxustiza social. Que podemos facer?

— Informar, sensibilizar e previr. E necesario
educar na empatia e na solidariedade
colectiva, implicar activamente aos homes
nas politicas de xénero e reducir o impacto

e visibilidade dos estereotipos negativos.

Crear referentes propios, incidir na
implicacién masculina nos coidados e animar
apracticar o bromance: un neoloxismo que

se empeza a utilizar para definir as amizades
entre homes mais fisicas e proximas.

— Reconecer a capacidade dos homes para
transformar as relaciéns e remarcar a sia
responsabilidade nos vinculos que establecen.

— Entender que non hai un s6 home,

que os homes estan atravesados por moitas
outras cuestioéns (idade, procedencia, clase
social, orientacion sexual etc.) e que tefien
que desenarse tamén accions especificas
segundo a quen vaian dirixidas.

Guia Bdsica del Buen Aliado. Recurso
do Instituto para el Desarrollo de
Masculinidades Anti Hegemonicas

FEMINISMO
PARA TODO
O MUNDO

ESCCOITA AQUI
AS CAPSULAS
SONORAS |

Cal é o papel dos homes naloita pola
igualdade? Esta é a pregunta que se fai

o experto en masculinidades e profesor

de secundaria Xosé Cabido, ao fio da
proposta que a Unidade de Igualdade da
Universidade de Vigo lle fai para participar
neste almanaque: enviar unha capsula
sonora para falar «de home a home».

Xunto a el, seguindo o enlace do Qr

que incluimos neste mes de decembro,
outras voces reflexionan sobre cal é a
responsabilidade de cada un na reproducién
do inxusto sistema patriarcal no que vivimos,
sobre como promover masculinidades
coidadoras, sobre o reto e aimportancia

de educar en igualdade e ofrecer outros
modelos a masculinidade hexemonica para
as novas xeracions, sobre como baleirarse

de condutas preconcibidas toxicas ou

2024

violentas ou sobre como se construe a
masculinidade mis6xina que, como sinala
o axente polaigualdade Joshua Alonso
Mateo, afecta tamén a vida dos homes.

Para Xosé Mahou, pp1 na Universidade de
Vigo, precisamos un «novo contrato social
fundamentado nun renovado rol masculino»
e o seu colega Xabier Martinez Rolan
convidanos a un «xogo» para diagnosticar
«déficit de coidados» nas tarefas do fogar.
O estudante Yago Ferndndez preguntase
como os modelos consumidos na industria
cultural lles afectan a el e ds relacions que
construe, e o investigador Oscar Penin
reivindica que «debemos cuestionar o

que significa ser home e entender que

hai moitas formas de selo». Unha delas é
ser un home feminista e comprometido
cun mundo mais Xusto e igualitario.

